
YEVROPA ITTIFOQI DAVLATLARI SOLIQ 
SIYOSATINI USTUVOR JIHATLARINI MARKAZIY 
OSIYO MAMLAKATLARIDA QOʻLLASH ORQALI 
SOLIQ TIZIMINI TAKOMILLASHTIRISH
Hakimov Feruz Xurshid o‘g‘li 
mustaqil izlanuvchi

Annotatsiya. Maqolada Yevropa Ittifoqi davlatlarining soliq siyosatini shakllantirishdagi ilg‘or tajribasi hamda uni Markaziy 
Osiyo, xususan, O‘zbekiston soliq tizimini takomillashtirishda qo‘llash imkoniyatlari tahlil qilingan. Tadqiqotda soliq 
yukini optimallashtirish, fiskal barqarorlikni mustahkamlash va raqamli soliq ma’muriyatchiligini rivojlantirish masalalari 
yoritilgan. Muallif Yevropa tajribasi asosida shaffof, inklyuziv va raqamli soliq boshqaruvi mexanizmlarini joriy etish 
zarurligini asoslagan.

Kalit so‘zlar: soliq siyosati, fiskal barqarorlik, soliq imtiyozlari, raqamlashtirish, soliq ma’muriyatchiligi, iqtisodiy integratsiya.

Abstract. The article analyzes the advanced experience of the European Union countries in the formation of tax policy 
and the possibilities of its application in improving the tax system of Central Asia, in particular, Uzbekistan. The study 
covers the issues of optimizing the tax burden, strengthening fiscal stability, and developing digital tax administration. 
The author substantiates the need to introduce transparent, inclusive, and digital tax administration mechanisms based 
on European experience.

Keywords: tax policy, fiscal stability, tax incentives, digitalization, tax administration, economic integration.

Аннотация. В статье анализируется передовой опыт стран Европейского союза в формировании налоговой 
политики и возможности его применения для совершенствования налоговой системы стран Центральной Азии, в 
частности Узбекистана. В исследовании рассматриваются вопросы оптимизации налоговой нагрузки, укрепления 
фискальной стабильности и развития цифрового налогового администрирования. Автор обосновывает 
необходимость внедрения прозрачных, инклюзивных и цифровых механизмов налогового администрирования на 
основе европейского опыта.

Ключевые слова: налоговая политика, фискальная стабильность, налоговые льготы, цифровизация, налоговое 
администрирование, экономическая интеграция.

Globalizatsiya va iqtisodiy integratsiya jarayonlari sharoitida soliq siyosati mamlakatlarning barqaror 
iqtisodiy rivojlanishini ta’minlashda hal qiluvchi omil sifatida namoyon bo‘lmoqda. Xususan, Yevropa Ittifoqi 
davlatlari o‘z soliq tizimlarini izchil ravishda modernizatsiya qilish, soliq yukini maqbullashtirish, soliq solish 
bazasini kengaytirish hamda soliq ma’muriyatchiligini elektronlashtirish orqali iqtisodiy o‘sishni rag‘batlantirish 
va investitsion jozibadorlikni oshirishda sezilarli muvaffaqiyatlarga erishgan.

Markaziy Osiyo mamlakatlarida so‘nggi yillarda soliq tizimlarini isloh qilish bo‘yicha muhim qadamlar 
tashlangan bo‘lib, qator tizimli o‘zgarishlar amalga oshirilmoqda. Amalga oshirilayotgan islohotlar qatorida 
soliq stavkalarini unifikatsiyalash, soliq ma’muriyatchiligini soddalashtirish, elektron hisobot tizimini joriy 
etish va soliq qonunchiligini xalqaro standartlarga muvofiqlashtirish kabi muhim yo‘nalishlar mavjud. Shunga 
qaramasdan, Yevropa Ittifoqi mamlakatlarining soliqqa tortish sohasidagi ilg‘or tajribalarini chuqur tahlil qilish va 
ularni Markaziy Osiyo davlatlarida qo‘llash orqali soliqqa tortish tizimini yanada takomillashtirish dolzarb ilmiy-
amaliy vazifa bo‘lib qolmoqda. Bunday takomillashtirish soliq yukini adolatli taqsimlash, soliq yig‘uvchanligini 
oshirish, biznes muhitini yaxshilash va investitsiyalarni jalb qilishga xizmat qiladi. Shu nuqtai nazardan, Yevropa 
Ittifoqi mamlakatlarining soliq siyosati, soliq ma’muriyatchiligi, soliq imtiyozlari, soliq nazorati va soliqqa oid 
qonunchilikni qo‘llash tajribalarini o‘rganish Markaziy Osiyo davlatlariga o‘z soliq tizimlarini modernizatsiya 
qilishda muhim yo‘nalishlarni belgilab olishga yordam beradi (1-rasm).

1-rasm. 2000—2022-yillarda Yevropa Ittifoqi davlatlarida davlat xarajatlari, soliq tushumlari va budjet balansining 
dinamikasi (YaIMga nisbatan, % hisobida)1.

Umuman olganda, Yevropa Ittifoqida (EU-27) umumiy soliq yuki nisbatan yuqori bo‘lib, o‘rtacha 40% 
ni tashkil etadi. Bu ko‘rsatkich ko‘plab a’zo mamlakatlarda davlatning iqtisodiyotga faol aralashuvi va keng 
ijtimoiy himoya an’analari bilan izohlanadi. Yuqori davlat xarajatlari odatda yuqori soliq yukiga hamroh bo‘ladi. 
Kutilganidek, eng past soliq–YaIM nisbatlari Irlandiya (27,4%), Ruminiya (27,6%), Latviya (29,3%), Bolgariya 
va Litvada (29,5%) kuzatilgan. Aksincha, eng yuqori ko‘rsatkichlar Daniya (47,0%), Belgiya (45,9%), Fransiya 
(45,8%) va Shvetsiyada (44,4%) qayd etilgan. Ulardan keyingi o‘rinlarda Avstriya (42,8%), Finlyandiya (42,6%), 
Italiya (41,5%) va Germaniya (40,0%) joylashgan. Bu raqamlar shuni  ko‘rsatadiki, Yevropa Ittifoqida davlat 
xarajatlari va soliqlar bir-birini bevosita to‘ldiradi – yuqori ijtimoiy himoya darajasi yuqori fiskal yukni talab qiladi. 
Shu nuqtai nazardan, O‘zbekiston va Markaziy Osiyo mamlakatlari uchun ham davlat xarajatlari va soliq yuki 
o‘rtasidagi optimal nisbatni aniqlash muhim bo‘ladi. 

O‘tkazilgan empirik tadqiqotda Yevropa mamlakatlarida amalga oshirilgan tahlillar orqali inklyuziv 
rivojlanishga erishishda soliqlarning ta’siri aniq ma’lumotlar asosida ekonometrik tahlil qilingan. Ushbu mavzu 
bo‘yicha ko‘plab ilmiy ishlar o‘rganilgan hamda umumiy yondashuvdan foydalanilgan. Panel Least Squares 
(PLS) baholash usuli PLS baholash tnglamasi orqali ham soliqlarning inklyuziv samadorlikka erishsida davlat 
budjeti parametlariga ta’siriga oid tahlillar amalga oshiramiz: 

Y_{it} = \alpha + \beta X_{it} + \ε_{it}
bu yerda:
i → mamlakat yoki firma,
t → vaqt,
Y{it} → bog‘liq o‘zgaruvchi (masalan, YaIM o‘sishi),
X{it} → mustaqil o‘zgaruvchilar (masalan, soliqlar, davlat xarajatlari),
ε{it} → xatolik.
PLS baholash jarayonida barcha i va t bo‘yicha kuzatuvlar birlashtiriladi, keyin esa xuddi OLS uslubida 

regressiya o‘tkaziladi. 
PLS – xuddi shu printsip, lekin panel ma’lumotlarda (kesim + vaqt) qo‘llaniladi. Shuning uchun u kesimlararo 

(cross-section) va vaqt qatorlari (time-series) o‘zgaruvchilarini birgalikda hisobga oladi.
Mazkur ekonomrtrik tahlil orqali Yevropa Ittifoqi mamlakatlarida amalga oshirilgan tahliliy islohotlarni 

Markaziy Osiyo mamlakatlaridagi soliqlarning inklyuziv o‘sishga bo‘lgan ta’siri o‘rganishda, davlat xarajatlarining 
samaradorligini mamlakatlar o‘rtasidagi farqlarni umumiy tahlilini amalga oshirishda tajriba sifatida qo‘llash 
mumkin. Quyida 3 ta asosiy Modellar asosida solishtirma tahlil amalga oshirilgan (2-rasm).

1	 European Commission. Eurostat Database. Available at: http://ec.europa.eu/eurostat (accessed: 10.06.2024)

2-rasm. Panel Least Squares (PLS) baholash usuli

Bu jadval uch xil regressiya modeli (Model 1, Model 2, Model 3) natijalarini ko‘rsatmoqda. Endi ustunlar va 
natijalarni bosqichma-bosqich izohlaymiz:

1-model (umumiy xarajarlar)
Constant – regressiya tenglamasidagi doimiy o‘zgarmas had. Har uchala modelda ham u musbat va 

statistik jihatdan sezilarli.
Davlat xarajatlari. U har uchala modelda ham manfiy va sezilarli. Bu shuni anglatadiki, davlat xarajatlari 

ortishi iqtisodiy o‘sishga salbiy ta’sir ko‘rsatmoqda.
Soliqlar (kechikkan qiymati). Model 1 va 2 da ijobiy va sezilarli, ya’ni soliqlar o‘sish bilan bog‘liq.
2-model (soliq turlarini ajratgan holda)
Bilvosita soliqlar. Ko‘rsatkich ijobiy va sezilarli (0.3806). Bu bilvosita soliqlar iqtisodiy o‘sishga ijobiy ta’sir 

qilganini ko‘rsatadi.
To‘g‘ridan-to‘g‘ri soliqlar. Ham ijobiy va sezilarli (0.2354). Bu juda qiziq, chunki ko‘p tadqiqotlarda ular 

o‘sishga salbiy ta’sir qilishi kuzatilgan.
3-model  (aniq soliqlar bo‘yicha)
Iijtimoiy badallar – manfiy va sezilarli (–0.1377). Demak, ijtimoiy badallar o‘sishni cheklab qo‘yadi.
 Jismoniy shaxslardan olinadigan daromad solig‘i – ijobiy va sezilarli (0.2029).
Korporativ (foyda) soliq – ijobiy va sezilarli (0.3269).
QQS ham ijobiy va sezilarli (0.2977).
Aksiz soliqlari ham ijobiy, lekin sezilarligi biroz pastroq (0.2894).
Mulk solig‘i kuchli ijobiy ta’sirga ega (0.8559).
Statistik ko‘rsatkichlar
1.	 R-squared – Model 1 uchun 0.261, Model 2 uchun 0.252, Model 3 uchun 0.239. Bu regressiyalar YaIM 

o‘sishining taxminan 24–26% qismini tushuntiradi.
2.	 Durbin-Watson – \~1.76–1.77, bu avtokorrelyatsiya kuchli emasligini bildiradi.
3.	 Prob(F-statistic) – 0.0000 → barcha modellar statistik jihatdan sezilarli.
4.	 Davlat xarajatlari iqtisodiy o‘sishni pasaytiradi. Soliqlarning ba’zi turlari (DS, KS, QQS va mulk soliqlari)
5.	 Ijtimoiy badallar esa iqtisodiy o‘sishni cheklab qo‘yadi.
6.	 R² unchalik yuqori emas, demak, iqtisodiy o‘sishga ta’sir qiluvchi boshqa omillar ham mavjud.
Tahlillar shuni ko‘rsatadiki, Yevropa mamlakatlarida soliq siyosati mukammal shakllantirilgan bo‘lib, ularning 

inklyuziv rivojlanishni ta’minlashdagi o‘rni beqiyosdir. Yevropa Ittifoqi tajribasi Markaziy Osiyo davlatlari uchun 
soliq tizimlarini modernizatsiya qilishda muhim namuna vazifasini o‘taydi. Germaniya va Fransiya misolida soliqlar 

hamda ijtimoiy badallarning YaIMdagi katta ulushi davlat byudjetiga barqaror tushum keltirib, ta’lim, tibbiyot va 
ijtimoiy himoya kabi sohalarga uzluksiz moliyaviy qo‘llab-quvvatlashni ta’minlamoqda. Bu esa Markaziy Osiyo 
uchun soliq bazasini kengaytirish, norasmiy iqtisodiyotdan rasmiy sohaga o‘tishni rag‘batlantirish va QQS 
boshqaruvini raqamlashtirish zaruratini ko‘rsatadi. Daniya va Fransiyada kuzatilganidek, progressiv shaxsiy 
daromad solig‘i oilaviy qo‘llov va maqsadli transferlar bilan uyg‘unlashganda, daromad tengsizligini samarali 
qisqartiradi. Ushbu tajriba O‘zbekistonda past va o‘rta daromadli oilalarni qo‘llash hamda ijtimoiy birdamlikni 
mustahkamlash uchun dolzarb mexanizm bo‘lishi mumkin.

Raqamli boshqaruv sohasida ham Yevropa ilg‘or tajribaga ega: Germaniyaning tizimi yoki Daniya onlayn 
soliq portallari soliq to‘lovchilarga qulaylik yaratib, shaffoflikni kuchaytiradi. Shu sababli Markaziy Osiyo 
mamlakatlari uchun elektron hisob-fakturalar, xavfga asoslangan audit va yagona soliq identifikatori tizimini 
joriy etish muhim vazifa hisoblanadi.

Shveytsariya misolida esa hududiy inklyuziya tajribasi diqqatga sazovor. Federal, kanton va kommunalar 
o‘rtasida fiskal vakolatlarning muvozanati hududiy ehtiyojlarni qondirish va xizmatlarga teng kirishni ta’minlaydi. 
Mintaqa mamlakatlarida ham hududiy soliq vakolatlarini kengaytirish va tenglashtirish mexanizmlarini 
shakllantirish hududlararo tafovutlarni kamaytirishi mumkin.Daniya va Italiya tajribasi esa mehnat bozorida 
soliq yuki haddan tashqari og‘irlik qilmasligi uchun ijtimoiy badallarni kamaytirish yoki selektiv imtiyozlar berish 
zarurligini ko‘rsatadi. Bu yondashuv Markaziy Osiyoda kichik biznesni qo‘llab-quvvatlash, rasmiy bandlikni 
kengaytirish va yangi ish o‘rinlari yaratishda muhim ahamiyat kasb etadi.

Xulosa qilib aytganda, Yevropa Ittifoqi tajribasi soliq siyosatini faqat byudjetni to‘ldiruvchi mexanizm sifatida 
emas, balki inklyuziv rivojlanishni ta’minlovchi asosiy vosita sifatida namoyon etmoqda. Markaziy Osiyoda esa 
soliq bazasini kengaytirish, progressivlikni kuchaytirish, raqamli boshqaruvni rivojlantirish va hududiy tenglikni 
mustahkamlash orqali iqtisodiy o‘sish natijalarini keng qatlamlarga yoyish mumkin bo‘ladi. Shu orqali mintaqa 
barqaror, adolatli va inklyuziv taraqqiyot yo‘lini tanlashi mumkin.

